LIGJ
Nr.8454, daté 4.2.1999

PER AVOKATIN E POPULLIT

Né mbéshtetje t& neneve 60-63, 81 dhe 83 pika 1 té Kushtetutés, me propozimin e
Késhillit t& Ministrave,

KUVENDI
| REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Obijekti i ligjit

Obijekti i Kkétij ligji éshté pércaktimi i rregullave té organizimit dhe té funksionimit té
Avokatit té Popullit.

Neni 2
Detyrat e Avokatit té Popullit

Avokati i Popullit mbron té drejtat, lirité dhe interesat e ligjshém té individit nga
veprimet ose mosveprimet e paligjshme e té parregullta té organeve té administratés publike, si
dhe té té tretéve gé veprojné pér llogari té saj.

Avokati i Popullit i udhéhequr nga parimet e paanésisé, konfidencialitetit,
profesionalizmit dhe pavarésisé ushtron veprimtariné né mbrojtje té té drejtave dhe té lirive té
njeriut, té parashikuara né dispozita kushtetuese dhe né ligje. Dispozitat e kétij ligji zbatohen edhe
pér mbrojtjen e té drejtave té té huajve, té cilét jané ose jo rezidenté té rregullt né Shqipéri, té
refugjatéve, si dhe té personave pa shtetési gé ndodhen né territorin e Republikés sé Shqipérisé,
sipas kushteve té parashikuara né ligj.

Neni 3
Kushtet pér t’u zgjedhur Avokat i Popullit

Avokat i Popullit mund té jeté ¢do person gé plotéson kéto kushte:

a)té jeté shtetas shqiptar;

b) té keté njohuri dhe veprimtari té shquara né fushén e lirive dhe té drejtave té njeriut
dhe té ligjit;

c) té shquhet pér aftési profesionale dhe figuré té pastér etiko-morale;

¢) té mos jeté dénuar penalisht;

d) té mos jeté deputet né legjislaturén e Kuvendit gqé bén propozimin a zgjedhjen e tij.



KREU II
ZGJEDHJA, HEQJA DHE TE DREJTAT E AVOKATIT TE POPULLIT

Neni 4
Ményra e zgjedhjes sé Avokatit té Popullit

Avokati i Popullit zgjidhet nga tri té pestat e té gjithé anétaréve té Kuvendit.

Neni 5
Kohézgjatja né detyré

Avokati i Popullit zgjidhet né detyré pér njé periudhé prej pesé vjetésh me té drejté
rizgjedhjeje.

Neni 6
Imuniteti dhe paga

Avokati i Popullit paraget raport vjetor pérpara Kuvendit. Avokati i Popullit raporton
pérpara Kuvendit kur i kérkohet prej kétij, si dhe mund t’'i kérkojé Kuvendit té dégjohet pér
céshtje gé ai i ¢mon si té réndésishme dhe jep llogari vetém para Kuvendit. Avokati i Popullit
gézon imunitetin e gjyqgtarit t& Gjykatés sé Larté. Paga e tij barazohet me até té Kryetarit té
Gjykatés sé Larté.

Neni 7
Mbarimi i funksionit té Avokatit té Popullit

Funksioni i Avokatit té Popullit mbaron:

a)kur jep doréhegjen;

b)kur mbaron afati 5-vjecar i géndrimit né kété funksion;
c)me vdekjen e tij;

¢) kur shkarkohet.

Neni 8
Hegja nga funksioni i Avokatit té Popullit

Avokati i Popullit shkarkohet nga funksioni vetém né rastet kur:

a)éshté dénuar me njé vendim gjykate té formeés sé preré;

b) éshté i paafté mendérisht a fizikisht pér té ushtruar funksionet e tij;

¢) kryen veprimtari né kundérshtim me parashikimet e nenit 10 té kétij ligji;

¢) nuk paragitet né detyré pér mé shumé se 3 muaj.

Mocioni pér shkarkimin e Avokatit t& Popullit béhet sé paku me 1/3 e deputetéve té
Kuvendit.

Vendimi pér shkarkimin nga funksioni té Avokatit té Popullit merret me 3/5 e votave té
deputetéve té Kuvendit.

Neni 9
Zgjedhja e Avokatit té ri té Popullit

Kuvendi zgjedh Avokatin e Popullit brenda njé muaji nga mbarimi apo shkarkimi nga
funksioni. Deri né zgjedhjen e Avokatit té ri té Popullit, si pér rastet kur Avokati i Popullit éshté i
pamundur té kryej detyrat, funksionin e tij do ta kryejé komisioneri mé i vjetér né detyré.



Neni 10
Papajtueshmérité me funksionin e Avokatit té Popullit

Avokati i Popullit ndalohet t€ béjé pjesé né parti apo organizata politike, té kryejé
veprimtari tjetér politike shtetérore e profesionale dhe té marré pjesé né organizmat drejtues té
organizatave shoqérore, ekonomike dhe tregtare. Ai mund té ushtrojé té drejtén si autor e
mésimdhénés.

Neni 11
Sigurimi i punés sé méparshme té Avokatit té Popullit

Me mbarimin e funksionit sipas shkronjave “a” e “b” té nenit 7, Avokati i Popullit ka té
drejté té rimarré funksionin ose punén publike gé kishte para zgjedhjes si Avokat i Popullit. Kur
kjo nuk éshté e mundur, duhet t’i sigurohet njé puné e barazvlefshme me até qé ai kishte pérpara
zgjedhjes né detyrén e Avokatit té Popullit.

KREU Il
ANKESAT, RREGULLAT E SHQYRTIMIT TE CESHTJEVE DHE KOMPETENCAT E
AVOKATIT TE POPULLIT

Neni 12
E drejta pér t'u ankuar

Cdo individ, grup individésh ose orgnizata jogeveritare, gé pretendojné se u jané shkelur
té drejtat dhe lirité dhe interesat e tyre té ligjshme nga veprimet ose mosveprimet e paligjshme e
té parregullta té organeve té administratés publike, kané té drejté té ankohen ose té njoftojné
Avokatin e Popullit dhe té kérkojné ndérhyrjen e tij pér vénien né vend té sé drejtés ose lirisé sé
shkelur.

Avokati i Popullit duhet té ruajé fshehtésiné nése e sheh té arsyeshme, si dhe nése kjo
kérkohet nga personi gé bén ankesén, kérkesén, apo njoftimin.

Neni 13
Fillimi i shqyrtimit té ¢céshtjes

Avokati i Popullit fillon procedurén e shqyrtimit té ¢éshtjes kur véren ose dyshon se ka
ndodhur njé shkelje e sé drejtés, né bazé té ankesés apo té kérkesés sé personit té interesuar ose té
démtuar, si dhe me nismén e vet, pér raste té vecganta té béra publike, por me pélgimin e té
interesuarit ose té démtuarit.

Neni 14
Kushtet e pranimit té ankesave, kérkesave apo njoftimeve

Avokati i Popullit mund té€ mos fillojé ose ndérpret hetimin né qofté se e njéjta ¢éshtje
éshté vendosur ose éshté né shqyrtim nga prokuroria apo gjykata. Né kéto raste ai ka té drejté té
kérkojé informacion prané kétyre organeve.

Neni 15
Moskérkimi i formés pér ankesat dhe njoftimet

Pér ankesat, kérkesat dhe njoftimet drejtuar Avokatit t& Popullit nuk kérkohet ndonjé



formé e caktuar, por ato duhet té shprehin garté objektin e ankimit ose té kérkesés. Avokati i
Popullit nuk pranon ankesa ose kérkesa anonime.

Neni 16
Shérbim pa pagesé

Cdo shérbim gé béhet nga Avokati i Popullit lidhur me ankesat, kérkesat e njoftimet éshté
pa pagesé.

Neni 17
Administrimi i ankesave ose njoftimeve nga Avokati i Popullit

Avokati i Popullit, pasi njihet me ankesén, kérkesén apo njoftimin pér njé shkelje,
vendos:

a)ta pranojé ose jo ¢éshtjen pér shqyrtim;

b) t'i kthejé pérgjigje té interesuarit, duke i treguar té drejtat dhe rrugét népérmjet té
cilave ai mund ta mbrojé kété té drejté;

c) t’ia kalojé ¢éshtjen organit kompetent.

Né té gjitha rastet e mésipérme, Avokati i Popullit njofton té interesuarit brenda 30 ditésh
nga dita e marrjes sé ankesés, kérkesés ose njoftimit.

Neni 18
Procedura pas pranimit té ankesés, kérkesés apo njoftimit pér shqyrtim

Pas pranimit té ankesés, kérkesés apo njoftimit pér shqyrtim, Avokati i Popullit kryen
njérén nga veprimet e méposhtme:

a) Ndérmerr veté njé proces hetimi;

b) kérkon shpjegime nga organet e administratés, si dhe prokuroria, né rastet e
arrestimeve dhe ndalimeve;

c) i rekomandon Kontrollit té Larté té Shtetit té ushtrojé funksionet e veta.

Neni 19
Procedura e hetimit

Né rastet kur vendos té kryejé hetime té pavarura, Avokati i Popullit ka té drejté:

a) té kryejé hetime né vend;

b) té kérkojé shpjegime nga ¢do organ i administratés gendrore dhe vendore, si dhe té
marré ¢do dosje apo material gé ka lidhje me hetimin;

c) té marré né pyetje ¢do person, gé, sipas tij, éshté i lidhur me ¢éshtjen nén hetim;

¢) té kryejé ose té kérkojé ekspertiza.

Neni 20
E drejta pér té kérkuar informacione apo dokumente sekrete shtetérore

Avokati i Popullit ka té drejté té kérkojé edhe informacione apo dokumente, gé lidhen me
céshtjen né shqyrtim, té klasifikuara si sekret shtetéror. Né kéto raste ai éshté i detyruar té
respektojé kérkesat pér ruajtjen e sekretit shtetéror.



Neni 21
Veprimet pas pérfundimit té hetimit dhe kompetencat

Pas pérfundimit té hetimit, Avokati i Popullit kryen kéto veprime:

a)l shpjegon ankuesit se té drejtat e tij nuk jané shkelur;

b) paraget rekomandime pér vénien né vend té sé drejtés sé shkelur tek organi
administrativ gé, sipas tij, ka shkaktuar shkelje té té drejtave dhe lirive;

c) paraget rekomendime pér marrje masash pér vénien né vend té sé drejtés sé shkelur tek
organi epror i organit qé ka shkaktuar shkeljen;

¢) i rekomandon prokurorisé té fillojé hetime né qofté se véren se éshté konsumuar
figura e njé vepre penale;

d) pér shkelje té rénda, té véna re, i propozon ¢do organi, si dhe Kuvendit, shkarkimin e
funksionaréve gé jané kompetencé e tyre;

dh) pér shkelje té té drejtave nga organet e pushtetit gjygésor, pa ndérhyré né procedurén
gé ato zbatojné, Avokati i Popullit i bén té ditur shkeljet organit kompetent;

d)u rekomandon personave té démtuar té paragesin padi né gjykaté.

Rastet e mésipérme nuk pérjashtojné njéri-tjetrin.

Neni 22
Detyrimi i organeve té administratés pér t’iu pérgjigjur rekomandimeve té Avokatit té
Popullit

Organet, té cilave Avokati i Popullit u ka drejtuar njé rekomandim, kérkesé apo propozim
pér shkarkim, duhet ta shqyrtojné rekomandimin, kérkesén apo propozimin pér shkarkim dhe té
kthejné pérgjigje brenda 30 ditésh nga data e dérgimit té rekomandimit, kérkesés apo propozimit
pér shkarkim. Pérgjigjja duhet té pérmbajé shpjegime té arsyetuara pér céshtjen né fjalé, si dhe
cfaré veprimesh, mosveprimesh apo masash ka ndérmarré ai organ.

Neni 23
Ndjekja e métejshme e ¢éshtjes nga Avokati i Popullit

Né rast se Avokati i Popu Ilit nuk i quan té mjaftueshme pérgjigjet ose masat e ndérmarra
nga organi, ai ka té drejté ta ndjeké céshtjen tek organi mé i larté né hierarki. Né rastet e
pérséritura, si dhe kur organi pérkatés nuk reagon ndaj rekomandimeve té Avokatit té Popullit, ky
i fundit mund t’i drejtohet edhe Kuvendit me njé raport, duke propozuar edhe masa konkrete pér
vénien né vend té sé drejtés sé shkelur.

Neni 24
E drejta e Avokatit té Popullit pér rekomandime legjislative

Kur Avokati i Popullit véren se éshté veté pérmbajtja e ligjit ose e akteve té tjera
normative dhe jo zbatimi i tyre shkaku gé krijon premisa pér shkelje té té drejtave té njeriut, té
njohura nga Kushtetuta ose ligjet e tjera, ka té drejté:

a) t’u rekomandojé organeve gé kané té drejtén ligjvénése té béjné propozime pér
ndryshimin dhe pé&rmirésimin e ligjeve;

b) t’u propozojé organeve té administratés ndryshimin ose pérmirésimin e akteve
nénligjore;

¢) t’i rekomandojé Gjykatés Kushtetuese shfugizimin e akteve té tilla.



Neni 25
Personat dhe aktet jashté juridiksionit t& Avokatit té Popullit

Jané jashté juridiksionit té Avokatit té Popullit personat dhe aktet e méposhtme:

a)Presidenti i Republikés

b)Kryetari i Késhillit t¢ Ministrave

Gjithashtu, jané jashté juridiksionit té Avokatit té Popullit:

a)ligjet dhe aktet e tjera normative

b)urdhrat me karakter ushtarak té forcave té armatosura

c)vendimet e gjykatave

Pa cenuar shkronjén “c” té kétij neni, Avokati i Popullit pranon ankesa, kérkesa apo
njoftime pér shkelje té té drejtave té njeriut, gé rrjedhin nga administrata e pushtetit gjygésor dhe
procedurat gjygésore. Hetimi i Avokatit t& Popullit nuk prek pavarésiné e gjykatés né marrjen e
vendimit.

KREU IV
MARREDHENIET E AVOKATIT TE POPULLIT ME KUVENDIN, INSTITUCIONET E
TJERA SHTETERORE DHE ME ORGANIZATAT JOQEVERITARE

Neni 26
Raportimi né Kuvend

Avokati i Popullit paraget né Kuvend njé raport vjetor, i cili diskutohet né seancé plenare.
Njé kopje e kétij raporti i dérgohet Presidentit té Republikés dhe Kryetarit t& Késhillit té
Ministrave.

Neni 27
Raportimet e vecanta né Kuvend

Pérvec raportimit né kushtet e nenit 26, Avokati i Popullit mund té raportojé para
Kuvendit me nismén e tij ose me kérkesén me shkrim té Kryetarit t& Kuvendit ose té njé grupi
deputetésh. Kryetari i Kuvendit vleréson nése ky raportim do té béhet:

a) né seancé plenare;

b) me shpérndarje té raportit;

c) né komisionet e pérhershme té Kuvendit.

Edhe né kéto raste, kopje té kétij raporti, i dérgohen Presidentit té Republikés, Kryetarit
té Késhillit t¢ Ministrave, si dhe organit mé té larté epror, vartésit e té ciléve jané pérmendur né
raport.

Neni 28
Publikimi i raporteve

Raporti vjetor dhe raportet e vecanta béhen publike dhe botohen jo mé voné se njé muaj
nga data e diskutimit né Kuvend.
Botimi béhet nga Kuvendi.

Neni 29
Pérgatitja e raporteve pér té drejtat e njeriut



Avokati i Popullit mund té ndihmojé dhe té japé mendime e rekomandime né pérgatitjen
e raporteve dhe té dokumenteve té tjera, t€ hartuara nga shteti shqiptar, pér té drejtat e lirité e
njeriut né Republikén e Shqipérisé.

Neni 30
Bashképunimi me organizatat jogeveritare

Né kryerjen e funksioneve té veta, Avokati i Popullit bashképunon ngushté me
organizatat jogeveritare, duke marré, periodikisht, mendimet e tyre pér gjendjen e té drejtave dhe
té lirive té njeriut.

Avokati i Popullit, né bashképunim me organizatat jogeveritare, organizon, té paktén njé
heré né vit, veprimtari kombétare pér gjendjen e té drejtave dhe té lirive té njeriut né Republikén
e Shqipérisé.

KREU V
KOMISIONERET, ZYRA E AVOKATIT TE POPULLIT DHE BUXHETI

Neni 31
Struktura

Zyra e Avokatit t& Popullit ndahet né 3 seksone té specializuara, né krye té té cilave
vendosen komisionerét.

Kéto seksione jané:

1. Seksioni pér organet e administratés gendrore, té pushtetit vendor dhe té té tretéve, gé
veprojné pér llogari té tyre.

2. Seksioni pér policing, shérbimin sekret, burgjet, forcat e armatosura dhe pushtetin
gjygésor.

3. Seksioni i pérgjithshém pér trajtimin e c¢éshtjeve jashté fushave t& mésipérme, pér
bashképunimin me organizatat jogeveritare dhe pér studimet e veprimtarisé né fushén e té
drejtave dhe té lirive té njeriut.

Neni 32
Emérimi i njé pérfaqgésuesi vendor

Né rastet kur Avokati i Popullit e sheh té arsyeshme, ai mund té emérojé njé pérfagésues
té tij vendor pér njé ¢éshtje dhe kohe té caktuar. Organet e pushtetit vendor kané pér detyré ta
pajisin kété pérfagésues me zyré, si dhe t’i krijojné kushtet e nevojshme té punés, pér zbatimin e
gjithé kérkesave té kétij ligji. Ky pérfagésues paguhet nga buxheti i Avokatit té Popullit.

Neni 33
Zgjedhja e komisioneréve dhe paga e tyre

Komisionerét zgjidhen ndér juristét mé té shquar, pér njé mandat 3-vjecar me té drejté
rizgjedhjeje.

Zgjedhja e tyre béhet nga Kuvendi me propozimin e Avokatit t& Popullit. Pér zgjedhjen e
komisioneréve zbatohen kushtet e parashikuara né nenin 3 dhe né nenin 10 té kétij ligji. Paga e
komisioneréve éshté sa dy té tretat e pagés sé Avokatit té& Popullit.

Neni 34
Mbarimi i funksionit dhe hegja e komisioneréve

Rregullat e pérmendura né kété ligj pér mbarimin e funksionit dhe hegjen e Avokatit té



Popullit zbatohen edhe pér komisionerét.

Né rastin e largimit t& komisioneréve, me mbarimin e afatit 3-vjecar dhe né rastet e
pércaktuara né shkronjat “a”, “c” dhe “¢” té nenit 7 dhe né rastet e parashikuara nga neni 8 i kétij
ligji, Avokati i Popullit brenda njé muaji i propozon Kuvendit zgjedhjen e njé komisioneri té ri.

Neni 35
Personeli i zyrés sé Avokatit té Popullit

Personeli i zyrés sé Avokatit t& Popullit bén pjesé né shérbimin civil té Republikés sé
Shqipérisé.

Neni 36
Buxheti i Avokatit té Popullit

Mijetet financiare té Avokatit t€ Popullit pérballohen nga buxheti i shtetit, ku Avokati i
Popullit ka njé kre té vecanté.

Projektbuxheti propozohet nga Avokati i Popullit né Komisionin e Pérhershém té
Ekonomisé, Financave dhe Privatizimit, i cili e paraget pér miratim né Kuvend, né pérputhje me
ligjin nr.8379, daté 29.7.1998 “Pér hartimin dhe zbatimin e buxhetit té shtetit”.

Avokati i Popullit duhet té pérgatisé pér c¢do vit llogarité e veta, né pérputhje me ligjin
nr.8379, daté 29.7.1998 “Pér hartimin dhe zbatimin e buxhetit té shtetit”. Llogarité financiare té
institucionit t& Avokatit té Popullit kontrollohen nga Kontrolli i Larté i Shtetit.

Neni 37
Donacionet gé mund t’i jepen Avokatit té Popullit

Avokati i Popullit mund té pérfitojé nga donacione té ndryshme financiare ose materiale.
Donacionet duhet té jené pa kushte qé mund té kompromentojné pavarésing, paanésiné dhe
kushtetushmériné e veprimtarisé sé Avokatit t& Popullit. Donacionet duhet té deklarohen dhe té
shénohen né njé regjistér gé zyra e Avokatit té Popullit mban pér kété géllim. Né fund té vitit,
Avokati i Popullit detyrohet té ¢ojé njé kopje té regjistrit me hyrjet dhe daljet né Kontrollin e
Larté té Shtetit dhe njé kopje né Komisionin e Pérhershém té Ekonomisé, Financave dhe
Privatizimit. Regjistri duhet té pérmbajé llojin e ndihmés, masén, kohén, subjektin gé jep
donacionin dhe ményrén e lévrimit té donacionit. Regjistri duhet t& pérmbajé edhe identitetin dhe
nénshkrimin e dhuruesit.

KREU VI
DISPOZITA TRANZITORE

Neni 38
Dispozita tranzitore

Brenda dy muajve nga hyrja né fuqi e kétij ligji Kuvendi zgjedh Avokatin e Popullit.
Avokati i Popullit jo mé voné se njé muaj nga zgjedhja e tij i bén propozimin Kuvendit
pér zgjedhjen e komisioneréve.

Neni 39
Rregullorja e brendshme

Brenda 3 muajve nga zgjedhja e tij Avokati i Popullit, né bashképunim me komisionerét,
harton rregulloren e brendshme té punés.



Neni 40

Ky ligj hyn né fuqi 15 dité pas botimit né Fletoren Zyrtare.

Shpallur me dekretin nr.2314, daté 11.2.1999 té Presidentit té Republikés sé Shqipérisé,
Rexhep Meidani

